Nafarroako Parlamentuko Osoko Bilkurak, 2009ko maiatzaren 14an egindako bileran, ondoko erabakia onetsi zuen: “Erabakia. Horren bidez, Nafarroako Parlamentuak Nafarroako Gobernua premiatzen du kontratazioa bultzatzeko dirulaguntzak ematerakoan lehentasuna eman diezaion kontratazio mugagabeari aldi baterako kontratazioaren aldean”.

Legebiltzarreko Erregelamenduko 113. artikuluan ezarritakoa betez, aipatu erabakia Nafarroako Parlamentuko Aldizkari Ofizialean argitara dadin agindu dut.

Iruñean, 2009ko maiatzaren 15ean

Lehendakaria: Elena Torres Miranda

Erabakia. Horren bidez, Nafarroako Parlamentuak Nafarroako Gobernua premiatzen du kontratazioa bultzatzeko dirulaguntzak ematerakoan lehentasuna eman diezaion kontratazio mugagabeari aldi baterako kontratazioaren aldean

1. Nafarroako Parlamentuak Nafarroako Gobernua premiatzen du duela gutxi Nafarroako Gobernuak Nafarroako Enpresaburuen Konfederazioarekin eta UGT eta CCOO sindikatuekin adostu dituen eta Nafarroako Enplegu Zerbitzuak kudeatuko dituen kontratazioa bultzatzeko dirulaguntzak ematerakoan lehentasuna eman diezaion, modu eraginkorrean eta ahal den kasu guztietan, kontratazio mugagabeari aldi baterako kontratazioaren aldean.

2. Nafarroako Parlamentuak Nafarroako Gobernua premiatzen du kontratazioa laguntzeko neurriak susta ditzan. Neurri horien onuradunak langileak izanen dira, bereziki langabezia areagotzearen ondorioz ahulen diren taldeak, eta eskubide sozialak sortzeko baliagarriak izanen dira.

3. Nafarroako Parlamentuak Nafarroako Gobernua premiatzen du kontratazioaren babesa sar dezan klaseko sindikatuekiko hitzarmenen bidezko adostasun eta elkarrizketa sozialaren esparruan.

4. Nafarroako Parlamentuak Nafarroako Gobernua premiatzen du, oinarrizko errentaz gain, gizarte eta lan arloko neurriak ezar ditzan, halako moduz non langabezian dauden pertsonek prestakuntza-ibilbideak egin ahalko dituzten berriro laneratzeko helburuarekin.

